Врз основа на член 137-а од Законот за нотаријатот („Службен весник на Република Македонија“ бр. 55/07, 86/08, 139/09 и 135/11), министерот за правда донесе: 
НОТАРСКА ТАРИФА 

ЗА ИЗМЕНУВАЊЕ И ДОПОЛНУВАЊЕ НА НОТАРСКАТА ТАРИФА

Член 1

Во Нотарската тарифа (,,Службен весник на Република Македонија“ бр.108/12), во член 11 по ставот (7) се додава нов став (8) кој гласи:

,, (8) За подготовка и составување на нотарски акти за купопродажба на подвижен или недвижен имот, нотарот има право на награда според вредноста на предметот на службеното дејствие и тоа:

               - за вредноста на предметот на службеното дејствие до 100.000,00 денари на нотарот му припаѓа  наградата од 700,00 денари.

- за вредноста на предметот на службеното дејствие во износ од 100.001,00 денари до износ од 200.000,00 денари на нотарот му припаѓа  наградата од 1.100,00 денари.

- за вредноста на предметот на службеното дејствие во износ од 200.001,00 денари до износ од 300.000,00 денари на нотарот му припаѓа  наградата од 1.800,00 денари.

- за вредноста на предметот на службеното дејствие во износ од 300.001,00 денари до износ од 3.000.000,00 денари на нотарот му припаѓа покрај наградата од 2.000,00 денари и дополнителна награда од 100,00 денари на секои започнати 10.000,00 денари но не повеќе од 7.000,00 денари.

- за вредноста на предметот на службеното дејствие во износ од 3.000.001,00 денари до износ од 5.000.000,00 денари на нотарот му припаѓа  наградата од 9.000,00 денари.
- за вредноста на предметот на службеното дејствие во износ од 5.000.001,00 денари до износ од 9.000.000,00 денари на нотарот му припаѓа наградата од 11.000,00 денари.

- за вредноста на предметот на службеното дејствие во износ од 9.000.001,00 денари до износ од 20.000.000,00 денари, нотарот има право на награда од 15.000,00 денари.

- за вредноста на предметот на службеното дејствие во износ од 20.000.001,00 денари до износ од 60.000.000,00 денари, нотарот има право на награда од 20.000,00 денари.

              - ако вредноста на предметот на службеното дејствие го надминува износот од 60.000.000,00 денари, нотарот има право на награда од 30.000,00 денари." 
Во ставот (8) кој станува став (9), по бројот (6) се става запирка, а зборовите “и (7)” се заменуваат со зборовите  “(7) и (8)”.

Член 2
              Оваа тарифа влегува во сила наредниот ден од денот на објавувањето во „Службен весник на Република Македонија“, а ќе се објави по добивањето на согласност од Владата на Република Македонија.

Бр. _________                                                                                          Министер за правда                                                                                        ___________ 2014 година                                                                 Д-р Аднан Јашари, с.р.

